
1 Finance Committee a thu
Synod Finance Committee chu a vawi 105-na atan May 22-23 chhung khan Synod Office-a Committee Room
No.II-ah a thu a. Aizawl khaw pawn member 21 atangin 18 an lo tel thei a, Aizawl khawpui chhung member 30
atangin 26 an lo tel thei a; an vaiin 44 an tel thei a ni.
Committee hi Rev. Lalramliana Pachuau Moderator-in a kaihruai a, Synod Finance Secretary-in reports pein kum
2012-13 tangka kum chhunga sum hmuh dan a tar lang a. Pastoral-ah budget Rs.59,67,67,000/- (Nuai sangnga
zakua sawmtuk pasarih singruk sangsarih) a ni a, Rs.64,36,59,045/- (Nuai sangruk zali sawmthum paruk singnga
sangkua sawmli leh panga) hmuh niin budget hi 107.86% hmuh a ni.
Mission budget chu Rs.1,00,50,24,000/-  (Nuai s ingkhat panga s inghnih leh sangl i)  a ni a,
Rs.1,15,47,20,510/- (Nuai singkhat sangkhat zanga sawmli pasarih singhnih zanga leh sawm) hmuh a ni
a, budget hi 114.89% hmuh a ni.
Tun tum Finance Committee hian Synod sum dinhmun a thlir bakah Auditor ruat te, Account thiam auditor contract-
a rawihte rawihna rate enthat leh SMTC building sak mek kalpui zui dan tur te thlirin kum 2012-13 Synod hnuaia
department peng hrang hrangte sum audit reports te an thlirho bawk a ni.

1 Lay Leaders’ Training vawi 177-na
Synod Multipurpose Training Centre (SMTC)-in May 20 atanga Kohhran Upa te puala Lay Leaders’ Training
vawi 177-na a buatsaih chu zanin (May 23) hian a kharna inkhawm Synod Conference Centre, Mission Vengah
neih a ni ang.
Kharna inkhawm hi Rev. Zosangliana Colney, Programme Director, SMTC-in a kaihruai ang a, Nl. Z.D. Lalchhanhimi
a zai ang. Rev. Vanlalzuata, Senior Executive Secretary-in training chhuakte hnenah Certificate a sem ang a,
Thuchah a sawi bawk ang. Trainees aiawhin Upa Suihnina Khenglawt-in thu a sawi ang a, Rev. C. Lianhmingthangan
Lawmthu sawina hun a hmang ang.
Lay Leaders’ Training hi Kohhran Upate rawngbawlna tihchakna atana buatsaih thin a ni a, tun tumah hian Presbytery
hrang hrang - Zoram Pawn, Tuirini, Tuipuiral, Ramlai, Dampa, Hmarchhak, Aizawl Chhim, Aizawl Hmar leh Aizawl
Bethel atangin Kohhran Upa 53 an tel thei a ni.
Synod Multipurpose Training  Centre hian Vocational Training hrang hrang – Puanthui, Pheikhawk Siam, Laphiar
leh Computer zirna a buatsaih thin a, kum 1996 atang khan Ministerial Training a buatsaih thin a ni.

1 Synod Bookroom Conference 2013
May 24 (Zirtawpni) hian Synod Bookroom chuan kum tina an lo tih thin angin Zosaphluia Building, Mission Vengah
thawktute intuaitharna leh hmalak zel dan tur sawihona, Synod Bookroom Conference 2013 an hmang dawn a, hei
vang hian Bookroom Branch hrang hrangte chu khar a ni ang.
Conference programme hi hun thumah then a ni a, hun 1-na hi Pu Lalniliana, Synod Bookroom Manager-in a
kaihruai ang a, inlawmna thu sawiin inhmelhriattirna hun a hmang ang. Pi Rosy Lalhmingmawii, PRESCOM Ac-
countant hnen atangin Bookroom sum dinhmun report ngaihthlak a ni ang a, Upa R. Lalmalsawma, PRESCOM
General Manager-in kum 2012 - 2013 chhunga an dinhmun leh Synod Bookroom Conference 2012-a thurelte bawhzui
a nih dan chi hrang hrang a sawi ang.
Hun 2-na chu dar 11:00 a.m. atangin neih a ni ang a, Upa R. Lalmalsawma, PRESCOM General Manager-in
programme a kaihruai ang. Mizoram puma Branch hrang hrangte atangin report leh rawtnate ngaihthlak a ni ang a,
kum kaltaa Bookroom rawngbawlna hrang hrang thlirletna leh sawizauna neih a ni ang a, zawhna leh chhanna hun
hman a ni bawk ang.
Hun 3-na chu Pi B. Lalthiangi, Foreman, Synod Bookroom-in a kaihruai ang a, Tv. Lalzarmawia, Sales Promoter-in
Yearly Operation Review khaikhawmna a nei ang a, Pu Lalniliana, Bookroom Manager-in kum kal taa Synod Bookroom
Branch tha thlanna result a puang ang a, Upa R. Lalmalsawma, PRESCOM General Manager-in lawmman a sem
ang. Hemi zawh hian a duh apiang tan thusawina hun hawn a ni ang. Tlaiah Conference hmangtu zawng zawngte
hian chawhlui an kilho nghal ang.
Tun dinhmunah Synod Bookroom hian Branch 12 nei mekin Distribution Centre 18 a enkawl mek a. A dintirh kum
1911 atanga vawiin thleng hian Mizorama Kohhran chawmtuu lian ber leh tangkai ber a la ni reng a ni.

1     Lay Day 2013
Mizoram Presbyterian Church Synod hnuaia ordained Minister ni lo zawng zawng, thawk mek leh pensioner-te
inthlunzawmna Synod Lay Workers Fellowship (SLWF) chuan May 31 (Zirtawpni) hian nilengin Synod Hospital,
Durtlangah Lay Day vawi 39-na an hmang dawn a, thupui ‘Inpekna’ (I Kor. 10:31) tih hmangin Rev. Vanlalbela,
Bawngkawn-in thuchah a sawi ang. Programme kimchang phek lehlamah tarlan a ni.

1 Kristian Thalai Pawl
May 24 - 26 hian Lawngtlai Chanmari Presbyterian Biak In-ah Chhimtuipui Presbytery Meet neih a ni dawn a, meet-
a tel tur hian Mizoram Synod Choir-te an kal dawn a, Pu Vanlalhruaia, Synod Choir Director-in a ho ang.

1 MSSU
May 24 - 27 chhung hian Tlungvel Vengthar Kohhranah Sunday School Zirtirtu Training neihpui turin T. Upa Lalthahluna
Ralte, MSSU Asst. Coordinator leh Upa Hrilthansanga (MSSU Trainer) te an kal ang.

1 Kohhran Hmeichhia
May 25 (Inrinni) hian Zonuam Bial huapin Luangmual Vengthlang Kohhranah Leadership Training neih a ni dawn a,
hemi neihpui tur hian Central Kohhran Hmeichhe hruaitu Pi Lalrinzuali leh Pi Lalhmingmawii Sailo, Committee
Members-te an kal ang.

1 Music
May 27 - 30 chhung hian Khawzawl Electric Veng Kohhranah Zai hruaitu training neihpui turin Upa F. Lalremthanga,
Music Coordinator leh Pu Lalromawia, Music Instructor te an kal ang.

1 Hruaina Eng FM Radio & TV Programme
w MAY 24 (FM Zoawi Aizawl @ 7:30 p.m.) :
Choir : Venghlui Pastor Bial Zaipawl - Lalpa lo kal a hnai ta, Venghnuai Pastor Bial Zaipawl - Babulon luikam, Solo
: C. Lallianpuii - Ka nun hnar kai tu, Lalduhsaki - Ka kal thiamlo, Thuchah : Upa K. Vanlalnghaka - Fa nau enkawl
nu leh pa mawhphurh
w MAY 24 (FM Lunglei @ 7:30 p.m.) :
Choir : Venghlui Pastor Bial Zaipawl - Lalpa lokal a hnai ta, Venghnuai Pastor Bial Zaipawl - Babulon Luikam, Solo/
Group : C. Lallianpuii - Ka nun hnar kai tu, Lalduhsaki - Ka kal thiamlo, News tawi, Thuchah : Upa Dr. Lalrintluanga
- Thalai nun kaihruaina
w MAY 26 (TV Programme @ 3:00 p.m.) :
Choir : BESY Choir - Sualphuar Min Phelh Ni Khan, Panel Discussion : Career leh Kristianna

1 Susamachar Prasaran Programme
MAY 26 (Pathianni) 5:00 pm. Hindi Gospel Programme (Susamachar Prasaran) :
Group/Choir/Solo : Durtlang Masihi Sangati - Prabhu, Group/Choir/Solo : Electric Bial Masihi Sangati Zaipawl 4,
Sermon : Rev David Lalramliana Ralte - Hum Parmwshwar ke santaan, Group/Choir/Solo : Hunthar Kohhran - Ibadat
Karo, Group/Choir/Solo : Champhai Bethel Pastor Bial - Jab Jab Dekho

1 Moderator Programme
Synod Moderator Rev. Lalramliana Pachuau chuan tunkar tawpah hetiang hian hun a hmang ang :
w May 25 (Inrinni) - Aizawl to Dulte
w May 26 (Pathianni) Chawhma - Kawlkulh Ramthar Kohhran tlawh
w May 26 (Pathianni) Chawhnu - Vankal Kohhran tlawh
w May 26 (Pathianni) Zan - Kawlkulh North Kohhran tlawh

MUSIC ADMISSION
Synod Music Committee buatsaihin, Synod School of Music hnuaiah June - August, 2013 chhung hian Tonic
leh Staff Notation (Morning Class) zirkawp duhte tan seat dil theih a ni.
Hriattur pawhmawhte :-
q Synod Office, Music Department atanga Application Form la chhuakin May 29, 2013 (Nilaini) thleng

thehluh theih a ni ang a, May 31, 2013 (Zirtawpni)-ah Seat chang turte hming tarchhuah a ni ang. Zir
tura thlante chuan June 3&4, 2013-ah admission tih fel tur a ni ang.

q June 5, 2013 (Nilaini) zing dar 6:30 atangin Class tan tur a ni ang.
q Dilnaah mahni awmna Kohhran lehkha thil tel tur a ni.
q Hriattur tul dang chu Application Form-ah tarlan a ni.

Sd/-
REV. P.C. PACHHUNGA

Executive Secretary, i/c Music

MIZORAM PRESBYTERIAN CHURCH SYNOD

LAY DAY 2013 PROGRAMME
A hmun - Synod Hospital
A hun - 31.05.2013 (Zirtawpni)
Thupui - Inpekna (I Kor 10: 31)

HUN URHSUN - 10:30 am  -  12 : 30 noon

Chairman - Dr. Vanlalruata, Director, Synod Hospital
Tantu - Pu Runliana, PRESCOM
Hla -
Report a Inchhiarna - Secretary, SLWF
Sum Report - Treasurer, SLWF

SUNNA

Lay Day Address (15 minutes) - Rev. Lalramliana Pachuau, Synod Moderator

Thupui (30 minutes) - Inpekna (I Kor 10: 31)
Sawitu - Rev. Vanlalbela, Bawngkawn
Chawimawina Hlantu - Pu Lalropuii, Headmistress, PC. Girls’ School

HUN ZANGKHAI

Hruaitu - Upa R. Dengzikpuia, PBS
Male Voice - Synod Office
Special Item - Upa Dr. R. Lianzama, Convener
Pensioner atangin - Pu Lalthangliana, Dr.C.Biakmawia
(20 minutes) Upa R. Rualkhuma,Pi R.Lalengliani
Solo - Nl. Lalmuanzuali, PRESCOM
Role Play (20 minutes) - Pu K. Siamchhunga, Finance Secretary
Female Voice - P.C. Girls’ School
Charity Fund hlantu - Upa Dr. L. Ringluaia, Vice Chairman
Lawmthusawina - Upa H. Lalnuntluanga, Chairman

